
NAFARROA 2012 PLANA
Nafarroako Gobernuak Pirinioen Autobiaren bi tarte kontratatuko ditu itzalpeko bidesariaren bidez
Legegintzaldiko obra-lizitaziorik garrantzitsuena da. Modu horretan, Nafarroako Gobernuak gaur egungo krisialdian lehentasunezko bi helburuetan aurrera egiten du: ekonomia dinamizatzea eta enpleguari eustea
Asteartea, 2009ko otsailaren 24a.  Nafarroako Gobernuak baimendu egin du itzalpeko bidesariaren sistema erabiliz Pirinioen A-21 Autobiako 4. eta 5. tarteen eraikuntza kontratatzea (Judasen Bentatik probintziako mugara), baita autobia osoaren kontserbazioa ere Nafarroa zeharkatzen duen tartean.
Jardunak bi urte eta erdiko betearazpen-epea du. 2009an hasiko da eta 2011n amaituko da. Jarduna Nafarroako Errepideen II. Plan Zuzentzailean sartzen da eta Nafarroa 2012 Plana osatzen du.
Pirinioen Autobiako 4. eta 5. tarteak azpiegitura honek Nafarroako lurretan dituen tarterik konplexuenak dira; izan ere, bi tunel, tunel faltsu bat eta 3 zubibide garrantzitsu eraikiko dira (bat Irati ibaiaren gainean, eta beste biek Esa urtegia etorkizunean izango duen zabalketaren gainetik gurutzatuko dute). 
Tarte horiek eraikitzeko aurrekontua 245.733.331,3 eurokoa da, eta bien luzera osoa 16,6 kilometrokoa da.
Laura Alba Cuadrado Herri Lan, Garraio eta Komunikazio kontseilariak azaldu duen moduan, autobiaren bi tarte horien kontratazioa legegintzaldi osoko obra-lizitaziorik garrantzitsuena da. Modu horretan, Nafarroako Gobernuak gaur egungo krisi-egoeran lehentasunezko bi helburuetan aurrera egingo du: ekonomia dinamizatzea eta enpleguari eustea. Era berean, jardun horren bidez, Foru Gobernuak planifikatutako ardatz estrategiko guztien betearazpena gauzatzen da, hain zuzen ere, Nafarroako Errepideen 2002-2009 II. Plan Zuzentzailean jasotakoak.

1., 2. eta 3. tarteei dagozkien 29,42 kilometroetan 101.510.000 euroko inbertsioa egingo dela nabarmendu behar da. Hori dela eta, aurrekontu osoa 347.243.313 eurokoa da. 1., 2. eta 3. tarteen betearazpen osoa 2009. urtearen erdialdean amaituko da.
Lanen deskripzioa
Autobiaren bi tarte berrien luzera osoa 16,6 kilometrokoa da. 3,50 metroko bi errei dituzten bi galtzada izango dituzte, eta erdian 5 metroko zabalerako erdibitzailea izango dute. Autobiako abiadura 120 km/h izango da. Autobiaren tarte honen trazadura oraingo N-240 errepidearen parez pare dago, alboan; errepide hori zerbitzu bide moduan geldituko da.
4. tartea aurreproiektu mailan garatuta dago, eta Ingurumen Organoak formulatutako Ingurumen Inpaktuko Adierazpenera (IIA) egokituta dago. 10,1 kilometroko luzera du. Judasen Bentaren inguruan hasten da, N-240 eta N-150 errepide nazionalen arteko bidegurutzean dagoen lotunearen ostean, eta Esa udalerrian amaitzen da. Udalerri horretan hurrengo tartearekin konektatuta dago. 
Tarte horren barruan bi lotune daude, 3 pasabide azpitik, faunarentzako bi bide, tunel faltsu bat (240 metro), Ledeako tunela (1.330 metro) eta zubibide bat Irati ibaiaren gainean, 340 metroko luzera duena.

Bestalde, 5. tartea eraikuntza-proiektuaren mailan garatuta dago. Ingurumen Inpaktuko Adierazpenera (IIA) egokituta dago eta jendaurreko informaziorako kasuan kasuko prozesuaren ostean behin betiko onetsi da. 6,5 kilometroko luzera du, Esa udalerrian hasten da eta Zaragoza probintziaren mugan amaitzen da. Bertan Sustapen Ministerioari dagokion tartearekin lotuta egongo da.

Tarte honetan bi zubibide garrantzitsu eraikiko dira (495 eta 145 metro, hurrenez hurren) Esa urtegiaren etorkizuneko zabalketa gurutzatzeko, 1500 metroko tunel bat, 3 pasabide autobiaren azpitik eta goiko pasabide bat.
Itzalpeko bidesariaren ezaugarriak
Itzalpeko bidesaria emakida-sistema bat da, eta horren bidez, enpresa bat edo enpresen talde bat azpiegitura publiko bat finantzatu, proiektatu, eraiki eta ustiatzeaz arduratzen da. Horren truke, herri administrazio eskudunaren aldetik, enpresak edo enpresen taldeak emakidak irauten duen bitartean autobiatik zirkulatzen duen ibilgailu bakoitzeko kanon bat jasoko du. 
Bestalde, emakidadunak proiektuaren, eraikuntzaren, finantzaketaren eta trafikoaren arriskua bere gain hartzen du.

Pirinioen A-21 Autobiaren esanahia
Pirinioen A-21 Autobia, Nafarroa ekialdea egituratu eta inguru horri zerbitzua emango dion edukiera handiko bidea izateaz gain, Ebro haranaren iparraldeko komunikazio-ardatz estrategikoa da, Kantauriko eta Mediterraneoko inguruak lotuko dituelako eta herrialdean jarduera ekonomikorik handienetakoa duen ingurua antolatuko duelako, hain zuzen ere, Iberiar penintsularen ipar-ekialdea. 

Zeharkako ardatz berria eraiki ondoren, trafikoak modu nabarmenean egingo du gora, ingurua garatu egingo delako, Iparraldeko Autobian, Sakanako Autobian, A-12an eta A-68an gertatu zen bezala.
Lanen egoera
Nabarmentzekoa da Pirinioen Autobiak Nafarroako lurretan dituen 46 kilometroetatik 18 funtzionatzen ari direla, hau da, Foru Komunitatearen eskumeneko trazaduraren %45. Urte honen erdialdean A-21 Autobiaren %64 abian jarriko da Nafarroan, Judaseko Bentarainoko lanak amaitu egingo dira eta. Modu horretan, beste 29,4 kilometro erabiltzeko moduan egongo dira.
Taula honetan Pirinioen Autobiako lanen egoera laburtu da:
	Zk.
	tartea
	km
	egoera

	0
	A-15 eta N-121 – Noain lotunea
	1,17
	lanak amaituta

	1
	Noain – Elo
	8,88
	lanak amaituta

	2 - 1
	Elo – Getze / Idotzin lotunea
	4,87
	lanak amaituta

	2 - 2
	Getze/Idotzin lotunea – Izko
	7,3*
	lanak gauzatzen
*(3,6 km erabiltzen ari dira)

	3
	Izko – Judasen Benta
	7,19
	lanak gauzatzen


	4
	Judasen Benta – Esa
	10,1
	IIA eta aurreproiektua ditu

	5
	Esa – Zaragoza probintziako muga
	6,5
	behin betiko onetsitako proiektua

	Guztira
	
	46

